
                                  N 535-Ա որոշման 

ՄԻՋԳԵՐԱՏԵՍՉԱԿԱՆ ՀԱՆՁՆԱԺՈՂՈՎԻ 

  

I. ԸՆԴՀԱՆՈՒՐ ԴՐՈՒՅԹՆԵՐ 

 
1. Տարեցների հիմնախնդիրներով զբաղվող միջգերատեսչական հանձնա-

ժողովը (այսուհետ` հանձնաժողով) խորհրդակցական մարմին է, որի ստեղծման 

նպատակն է աջակցել տարեցների կյանքի որակի բարձրացմանը և նրանց համար 

արժանապատիվ կենսապայմաններ ապահովելուն ուղղված գործողությունների 

իրականացմանը: 

2. Հանձնաժողովն իր գործունեության ընթացքում ղեկավարվում է Հայաս-

տանի Հանրապետության Սահմանադրությամբ, Հայաստանի Հանրապետության 

օրենսդրությամբ, սույն աշխատակարգով և այլ իրավական ակտերով: 
 

II. ՀԱՆՁՆԱԺՈՂՈՎԻ ԽՆԴԻՐՆԵՐԸ ԵՎ ԼԻԱԶՈՐՈՒԹՅՈՒՆՆԵՐԸ  

 
3. Հանձնաժողովի հիմնական խնդիրներն են` 

1) տարեցներին մատուցվող առողջապահական և սոցիալական ծառայու-

թյունների որակի բարելավմանը, համայնքահեն ծառայությունների ներդրմանն ու 

զարգացմանը, ինչպես նաև նոր ծրագրերի իրականացմանն աջակցելը. 

2) համայնքում՝ տարեցների ներառման, հասարակական կյանքի բոլոր 

բնագավառներում նրանց մասնակցայնության խթանմանը և հասարակության 

մեջ նրանց դերի ու վաստակի գնահատմանն ուղղված աշխատանքների իրակա-

նացմանն աջակցելը. 

3) ցկյանս կրթության, զբաղվածության, մշակութային կյանքին մասնակ-

ցության ապահովման ուղղությամբ իրականացվող աշխատանքներին աջակցելը. 

4) տարեցների իրավունքների և շահերի պաշտպանությանը նպաստելը. 

          5) տարեցների շրջանում սեփական իրավունքների մասին իրազեկության 

բարձրացմանը նպաստելը: 

4. Հանձնաժողովն իր լիազորությունների շրջանակում և վերը նշված խնդիր-

ների լուծման նպատակով` 

1) առաջարկություններ է ներկայացնում համապատասխան պետական 

լիազոր մարմիններին և տեղական ինքնակառավարման մարմիններին տարեց-

ներին առնչվող ցանկացած հարց քննարկելու և լուծում տալու համար. 

2) քննարկում է տարեցներին առնչվող` հասարակական կյանքի տարբեր 

ոլորտներում առկա խնդիրները ու ներկայացնում դրանց լուծման վերաբերյալ 

առաջարկություններ. 

3) քննարկում է ոլորտի խնդիրները կանոնակարգող օրենսդրական ակտերում 

փոփոխություններ կատարելու կամ նոր իրավական ակտերի նախագծեր մշակելու 

վերաբերյալ հարցեր, արդեն մշակված և շրջանառության մեջ գտնվող իրավական 

ակտերի նախագծեր և դրանց վերաբերյալ ներկայացնում առաջարկություններ. 

4) իրականացնում է օրենքով, սույն աշխատակարգով և այլ իրավական 

ակտերով իր իրավասությանը վերապահված այլ լիազորություններ: 
 

III. ՀԱՆՁՆԱԺՈՂՈՎԻ ԿԱԶՄԱՎՈՐՈՒՄԸ ԵՎ ԳՈՐԾՈՒՆԵՈՒԹՅԱՆ 
ԿԱԶՄԱԿԵՐՊՈՒՄԸ 

 
5. Հանձնաժողովի կազմը հաստատում է Հայաստանի Հանրապետության 

վարչապետը՝ սոցիալական պաշտպանության ոլորտում Հայաստանի Հանրապե-

տության կառավարության լիազորած պետական մարմնի ղեկավարի ներկայաց-

մամբ։ 

6. Հանձնաժողովը կազմված է հանձնաժողովի նախագահից, անդամներից 

և քարտուղարից: 

7. Հանձնաժողովի անդամների թվի առնվազն 50%-ը հասարակական 

կազմակերպությունների ներկայացուցիչներ են: 

8. Հանձնաժողովն իր գործունեությունն իրականացնում է հասարակական 

հիմունքներով: 

9. Հանձնաժողովի որոշումներն ունեն երաշխավորական բնույթ: 

10. Հանձնաժողովն իր աշխատանքներն իրականացնում է նիստերի միջոցով: 

11. Հանձնաժողովի նիստերը գումարվում են տարին առնվազն 3 անգամ, 

ինչպես նաև ըստ անհրաժեշտության` հանձնաժողովի նախագահի կամ անդամ-

ների 1/3-ի նախաձեռնությամբ: Հանձնաժողովի նիստերը կարող են անցկացվել 

նաև հեռավար, ինչպես նաև էլեկտրոնային հարցման եղանակով։ 

12. Հանձնաժողովի նիստն իրավազոր է, եթե դրան մասնակցում է հանձնա-

ժողովի անդամների կեսից ավելին: 

13. Հանձնաժողովի նիստերը վարում է հանձնաժողովի նախագահը, իսկ 

նրա բացակայության դեպքում, նախագահի հանձնարարությամբ, հանձնաժո-

ղովի անդամներից որևէ մեկը: Հանձնաժողովի նիստի օրակարգն ու քննարկվելիք 

հարցերին վերաբերող անհրաժեշտ նյութերը հանձնաժողովի անդամներին են 

ուղարկվում նիստն սկսվելուց 7 օր առաջ: 

14. Հանձնաժողովն ընդունում է որոշում` հանձնաժողովի նիստի  քննարկ-

մանը ներկայացվող նյութերի հիման վրա: Հանձնաժողովի ընդունած որոշումների 

մասին կազմվում է արձանագրություն: 

15. Հանձնաժողովի որոշումներն ընդունվում են նիստին մասնակցող հանձնա-

ժողովի անդամների ձայների պարզ մեծամասնությամբ: 

16. Հանձնաժողովի նիստերն արձանագրվում են: Նիստի արձանագրու-

թյունն ստորագրում են հանձնաժողովի նախագահը և քարտուղարը: Հանձնա-

ժողովի որոշմանը դեմ քվեարկած հանձնաժողովի անդամների հատուկ գրավոր 

կարծիքները կցվում են արձանագրությանը: 

17. Ձայների հավասարության դեպքում հանձնաժողովի նախագահի ձայնը 

վճռորոշ է: 

18. Նիստի արձանագրությունը հանձնաժողովի անդամներին է ուղարկվում 

նիստից ոչ ուշ, քան մեկ շաբաթվա ընթացքում: 

19. Հանձնաժողովի անդամների առաջարկությամբ և նախագահի հրավերով 

նիստին կարող են մասնակցել հանձնաժողովի անդամ չհանդիսացող պետական 

և տեղական ինքնակառավարման մարմինների, հասարակական կազմակերպու-

թյունների և զանգվածային լրատվության միջոցների ներկայացուցիչներ:  
 

IV. ՀԱՆՁՆԱԺՈՂՈՎԻ ՆԱԽԱԳԱՀԸ  

 
20. Հանձնաժողովի նախագահը` 

1) ղեկավարում է հանձնաժողովի գործունեությունը. 

2) նշանակում է հանձնաժողովի նիստի անցկացման օրը, վայրը և հաս-

տատում նիստի օրակարգը. 

3) հրավիրում է հանձնաժողովի նիստերը. 

4) ստորագրում է հանձնաժողովի ընդունած որոշումները և արձանագրու-

թյունները, հանձնաժողովի գործունեության հետ կապված գրությունները. 

5) ներկայացնում է հանձնաժողովն այլ մարմինների և անձանց հետ հարա-

բերություններում. 

6) իրականացնում է սույն աշխատակարգից բխող այլ լիազորություններ: 
 

V. ՀԱՆՁՆԱԺՈՂՈՎԻ ՔԱՐՏՈՒՂԱՐԸ  

 
21. Հանձնաժողովի քարտուղարը` 

1) ապահովում է հանձնաժողովի աշխատանքների, նիստերի, օրակարգերի, 

անհրաժեշտ նյութերի, ինչպես նաև որոշումների նախագծերի նախապատրաս-

տումը և դրանք տրամադրում է հանձնաժողովի անդամներին. 

2) հանձնաժողովի անդամներին իրազեկում է հանձնաժողովի նիստերի 

օրվա, տեղի և ժամի մասին. 

3) կազմում է հանձնաժողովի նիստերի արձանագրությունները, ստորա-

գրում հանձնաժողովի որոշումներն ու արձանագրությունները. 

4) նիստերի որոշումները և արձանագրությունները մեկշաբաթյա ժամկե-

տում ուղարկում է հանձնաժողովի անդամներին: 

VI. ՀԱՆՁՆԱԺՈՂՈՎԻ ԱՆԴԱՄԸ  

 
22. Հանձնաժողովի անդամը` 

1) մասնակցում է հանձնաժողովի աշխատանքներին. 

2) հարցեր և առաջարկություններ է ներկայացնում հանձնաժողովի քննարկ-

մանը, անհրաժեշտության դեպքում՝ առաջարկում է հանձնաժողովի արտահերթ 

նիստ հրավիրել. 

3) առաջարկություններ է ներկայացնում հանձնաժողովի գործունեության և 

նիստի օրակարգում ընդգրկված հարցերի վերաբերյալ. 

4) hանձնաժողովի ընդունած որոշմանը համաձայն չլինելու դեպքում՝ ներ-

կայացնում է հատուկ գրավոր կարծիք. 

5) ծանոթանում է հանձնաժողովի նիստերի արձանագրություններին. 

6) կատարում է հանձնաժողովի որոշմամբ տրված հանձնարարականները:  

 
 
 

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 
  ՎԱՐՉԱՊԵՏԻ ԱՇԽԱՏԱԿԱԶՄԻ 
                   ՂԵԿԱՎԱՐ                                                                 Ա. ԹՈՐՈՍՅԱՆ 

